
Eskubide guztiak erreserbatuta. Debekatuta dago obra honen erreprodukzioa.

Adriel, Marc esta Yunari, ziurrenik  
hortzen sagutxo bat ezagutzen dutelako.

Susanna Isern

Leo eta Elenari, guztiagatik.

Fran Parreño

Lili, Hortzen SagutxoaLili, Hortzen Sagutxoa



Kondairak dioenez, bazen behin sagu asko bizi 
ziren gaztelu bat. Inork ez zekien non zegoen,  
ezta basoaren izena ere. 

Han bizi ziren karraskari txikiak babestuta zeuden 
harresien atzean; basakatu, hontz, erbinude  
eta beste arriskuetatik salbu.



Sagu guztiek gazteluan egiten zuten lan.  
Batzuk garbiketaz arduratzen ziren,  
besteek despentsa gaztaz eta hurrez betetzen zuten.

Arotzak armairuak egiteaz arduratzen  
ziren, eta arkitektu eta igeltseroak,  
gela gehiago eraikitzeaz.



Gaztelu hartan, Lili izeneko sagutxo bat ere bazen. 
Urrun bidaiatzea eta abenturak bizitzea zuen amets, 
baina aitak honela esaten zion beti:

—Oso txikia zara, hobe izango duzu gazteluan gelditu.  
Hemen seguru zaude.



Lilik eta haren lagunek hortz jakin batzuen beira-arasak 
garbitzen zituzten. Inoiz gaztelura iritsitako hortzik 
berezienak ziren.

Hortz bakan horiek guztiak lortzeko arduraduna  
Perez sagutxo ospetsua zen.



Perez sagutxoa gauero ateratzen zen eta, egunsentian, 
umeei eroritako dozenaka hortzekin zamatuta itzultzen zen. 
Ordainetan, karraskariak txokolatezko txanpon bat,  
liburu bat edota beste oparitxoren bat uzten zien.

Lilik joan-etorrian ikusten zuen beti bere leihotik.

—Izugarri gustatuko litzaidake bera bezala munduan barrena 
ibiltzea eta balentriak egitea —egiten zuen hasperen.



Goiz batez, Perez sagutxoa herrenka eta makila 
baten laguntzaz iritsi zen gaztelura.

—Zer gertatu da? —galdetu zion ateko zaindariak. 
—Teilatu batean irrist egin dut —esan zuen 
atsekabetuta—. Uste dut lan honetarako zaharregia 
naizela. Nire ordezkoa bilatzeko unea iritsi da. 




